Årsmelding 2025 – Kommunestyregruppa Kinn Arbeidarparti
1.0 Kommunestyregruppa Arbeidarpartiet i Kinn

1.1 Faste medlemar i gruppa: Ola Teigen, Silje Ødegård Standal, Tove Lill Refvik Volle (permisjon f.o.m 01.10.24 t.o.m 15.06.26), Anders Ole Sunnarvik, Tor Åge Gravdal, Doris Christensen, Ninja Tolo Ness, Stine Kråkenes Øvrelid (permisjon f.o.m 23.09) , Ronny Cassells(f.o.m 01.10.24 t.o.m 15.06.26) Bente Nygård (f.o.m. 23.09) 
1.2 Vara som har møtt: Bente Nygård, Inger Strand Kvalheim, Frida Selvik og Ralf Einar Johannessen
2.0 Formannskapet:
        	Ola Teigen
        	Silje Ødegård Standal
3.0 Oppvekst- og kulturutvalet:
	Ninja Tolo Ness
	Tor Åge Gravdal
4.0 Helse, sosial- og omsorgsutvalet:
	Tove Lille Refvik Volle (permisjon f.o.m 01.10.24 t.o.m 15.06.26)
	Anders Ole Sunnarvik
	Marie Jensen(f.o.m 01.10.24 t.o.m 15.06.26)
5.0 Plan- og miljøutvalet:
	Doris Christensen	
	Stine Kråkenes Øvrelid (t.o.m. 23.09)
            Bente Nygård (f.o.m. 23.09)
6.0 Administrasjonsutvalet
	Inger Strand Kvalheim
7.0 Kontrollutvalet
	Yngve Moan
8.0 Politisk samarbeid
I løpet av 2024 har vi hatt eit godt politisk samarbeid med KrF og SV. Hausten 2025 laga vi eit budsjettframlegg saman med KrF, Sp, Sv og H og ein fraksjon frå V. 
9.0 Arbeidsorden
Det har som regel vore gruppemøte i forkant av kommunestyremøte og formannskapsmøte/utvalsmøte. Alle gruppemøte har vore digitale. I løpet av 2025 har det vore 23 gruppemøte.

10.0 Viktige saker:
Oppvekst- og kulturutvalet
Følgjande representantar har møtt for Kinn Arbeidarparti i Oppvekst- og kulturutvalet i 2025:
• Ninja Tolo Ness (deltok på alle møter)
• Tor Åge Gravdal (forfall til to møter, ingen vara)
Møter i 2025 – Oppvekst- og kulturutvalet
Det var sju møter i Oppvekst- og kulturutvalet i 2025. I tillegg var det møter i Ad Hoc-utval for utarbeiding av ordførarkjede og kunst i Albertatunet. Tor Åge Gravdal var med i begge Ad Hoc-utvala.
Kort omtale av møte og saker:
25. februar 
Handsaming av tidlege oppvekst- og kultursaker for året, mellom anna endringar i skuleopptaksområde som følgje av nedlegging av Stavang skule. Saka vart sendt vidare til kommunestyret. Utvalet såg også på plan for barnehageåret 2025–2026 og arbeid med realisering av Storhall i Vest. Ninja Tolo Ness la fram forslag til vedtak saman med Venstre og Høgre. Forslaget fekk fleirtal med 6 mot to røyster. Sju millionar kroner blei vedteke overført til Storhallen i Vest AS etter salet av Florø Idrettssenter.
25. mars
Utvalet fekk orientering om tilstandsrapport for grunnskulen. Skulane Kinn har betre resultat enn Vestland og landet i engelsk, lesing og rekning for 5. trinn. Dessverre er det ei auking av elevar som opplev mobbing. Det vart informert om årsmelding frå Mobbeombodet for 2023–2025. Ca. 200 sakar blei behandla i Vestland fylke. Utvalet fekk orientering om arbeidet med Florø Barneskule. Utvalet tildelte kulturpris og stipend og kulturmidlar for 2025. Utvalet røysta for kommunedirektøren sitt framlegg for prioritering av spelemidlar for kulturhus 2025.

1.april
 Utvalet fekk orientering om samfunnsdelen til kommuneplanen for perioden 2025–2037. Det blei vedteke å legge planen ut til høyring. Grunnlaget for områdeplanlegging for dei ulike bydelane i Kinn blei også gjennomgått og vedteke lagt ut på høyring.
3. juni 
Oppfølging av temaplanar og budsjettrelaterte spørsmål innan oppvekst og kultur, med fokus på ressursbruk og prioriteringar. Utvalet fekk orientering om kontroll av uteområde og leikeplassar ved barnehagar og skular, arbeidet til kreftkoordinator, Origod og Kinn kommune si satsing på FRAM, informasjon om prosjekt Skaredammen, informasjon om uteområde ved Florø barneskule, samskaping med frivillig sektor og økonomirapport 1. tertial. Utvalet vedtok retningsliner for kulturfond i Kinn kommune og reglement for bruk av ordførarkjede i Kinn kommune.
9. september 
Gjennomgang av status for skule- og barnehageåret 2025–2026, samt saker knytt til kulturskule og kultur- og fritidstilbod for barn og unge. Utvalet fekk i tillegg orientering om tilstandsrapport Kinn barnevern, handling mot vald i nære relasjonar og kunstplan for Albertatunet. I tillegg behandla utvalet ei rekke namnesaker for vegar og område, og fekk orientering om prosjektplan for revitalisering av Florø kulturhus. Utvalet vitja kulturhuset på slutten av møtet.
14. oktober 
Utvalet vedtok å leggje ned Raudeberg skule frå hausten 2027 og Krokane skule frå 01.08.2028 i sak 064/25. Saka skulle endeleg avgjerast av kommunestyret og kommunestyret i seinare møte. Dette var ei av dei viktigaste sakene utvalet hadde oppe til votering i 2025. Utvalet såg på høyringsutspel og diskuterte etterbruk av skulane som vart vedteke lagt ned. Utvalet sendte Samfunnsdelen av kommuneplanen 2025–2023 til kommunestyret for vidare handsaming med råd om at kommunestyret skulle vedta planen. Administrasjonen orienterte om symjeopplæring i Kinn kommune og utvalet tok planen til vitande. I tillegg fekk utvalet informasjon om bemanningssenter for barnehagesenteret. Det var vanskeleg å få bemanningssenter opp å gå grunna vanskar med rekruttering.
19. november 
Avsluttande møte for året med oppfølging av prosjektstatus og prioriteringar inn mot 2026, samt vidare arbeid med kultur- og fritidstilbod. Utvalet prioriterte spelemiddelsøknadar 2025. Skaredammen Idrettpark ønskte å bli prioritert på siste plass på lista, men fleirtalet stemte ikkje for dette, på bakgrunn av informasjon Rolf Bjarne Sund. Sund meinte at vi då automatisk ville prioritere Skaredammen Idrettspark (inkl. symjehall) framfor Nordfjordbadet. Medlemmane frå Kinn Ap konkluderte med at det er tidsnok at Skaredammen Idrettspark kjem på lista for 2026, slik at vi får tid til å vurdere begge alternativa til symjehall. Utvalet fekk også orientering om rutine for skuleskyss og GOD START-samarbeid om samarbeid om svangerskaps-, fødsels- og barselomsorg. Rutinane for skuleskyss har vore opp fleire gonger i utvalet, grunna utfordringar med skyssbåtane ut til øyane og stadige kanselleringar.
Sentrale saker i 2025
Skram skule – framdrift for riving og bygging av nytt skulebygg
Utvalet fekk jamlege orienteringar om framdrift for kontraktsinngåing, riving av gamalt bygg og oppstart av oppsetting av nytt bygg.
Florø barneskule – moglegheitsstudie og skulestruktur
Eit hovudtema i 2025 var arbeidet med moglegheitsstudie for Florø barneskule. Studien peika på betydeleg vedlikehaldsetterslep og behov for modernisering av skulebygga og uteområdet og behov for å bygge ny gymsal. Utvalet drøfta ulike alternativ for rehabilitering og framtidig organisering, med mål om gode pedagogiske løysingar og berekraftig ressursbruk.
Oppfølging av temaplan for oppvekst
Oppvekst- og kulturutvalet har gjennom året følgt opp arbeidet med temaplan for oppvekst, ein plan som skal sikre ein heilskapleg og langsiktig politikk for barnehage, grunnskule, barnevern og kulturskule i Kinn kommune. Utvalet fekk ei rekkje orienteringar om tilhøvet i skulane i Kinn kommune. Tema var tilstand til bygg, rehabilitering og nybygg, mobbing i skulane og resultat frå nasjonale testar. Tala for mobbing har diverre hatt ei negativ utvikling, mens resultat på nasjonale prøver viser ein positiv trend.
Skuleopptaksområde og strukturendringar
Tidleg i 2025 handsama utvalet endringar i skuleopptaksområde som følgje av nedlegging av Stavang skule. Saka vart grundig drøfta før ho vart sendt vidare til kommunestyret for
endeleg vedtak. I møtet 14. oktober vedtok utvalet å legge ned Raudeberg og Krokane skular, og fekk samstundes orientering om mogeleg etterbruk av skulane. Denne saka blei også sendt til kommunestyret for endeleg vedtak.
Kultur- og fritidstilbod for barn og unge
Utvalet har også hatt fokus på kultur- og fritidstilbod for barn og unge, med oppfølging av kultur- og aktivitetsprogram og samarbeid med frivillig sektor for å sikre breie og inkluderande tilbod i heile kommunen. Tema som var oppe i utvalet var blant anna symjehall i nordre del av kommunen, Storhall i Vest, rehabilitering av Florø kulturhus, stipend og kulturprisar og kulturtilbod for ungdom i Florø og flytting av Haffen til kulturhuset.
Oppsummering
2025 har vore eit aktivt og innhaldsrikt år for Oppvekst- og kulturutvalet i Kinn kommune. Utvalet har handsama viktige saker som legg føringar for framtidig kvalitet i oppvekstsektoren, helsetilbod for barn og fødande og for kulturtenestene.

Administrasjonsutvalet

Kinn Arbeidarparti har eitt fast medlem i Administrasjonsutvalet, Inger Strand Kvalheim. I 2025 har det vore seks møte i utvalet. Utvalet har fått orienteringar om sjukefråvær, leiarutviklingsprogram, omstillingsprosess, lærlingar, vidareutdanning og stipendordningar, ny IA-avtale, framtidig arbeidskraftbehov og samarbeid med næringsliv, arbeidsmiljø i kultursektoren, evaluering av bemanningssenter i barnehagesektoren, alminneleg aldersgrense, og seniorpolitikk. I tillegg er det ein jury med representantar frå Admu, tillitsvalde og administrasjon som kårar kven som skal få Kinn kommune sin arbeidsmiljøpris. Ei sak, KS debatthefte, er sendt vidare til kommunestyret og skal behandlast 29.1.26 slik at fleire politikarar og parti kan få engasjere seg i kva KS skal legge vekt på framover.

HSO-utvalet
HSO-utvalet har i løpet av 2025 hatt fem møte. To av møta har vore fysiske (eitt i Måløy og eitt i Florø – broderleg fordelt), medan dei tre andre møta har vore gjennomførte digitalt på Teams.
Viktigaste orienteringssak i 2025:
Gjennom alle møta har utvalet fått grundige orienteringar om prosjektet Albertatunet. Orienteringane har omfatta både framdrift, økonomi og visuelt innhald, og er gitt av prosjektleiar Elin Sørbotten, som frå 01.01.2026 tek til som ny kommunalsjef for helse og omsorg. Desse orienteringane, saman med innspel og meiningsytringar frå HSO-medlemmene, har vore nyttige både for utvalet og prosjektleiinga.
Omvisingar på institusjonar i Måløy:
I 2024 hadde HSO-utvalet omvising på alle institusjonane i «gamle Flora kommune». I 2025 stod «gamle Vågsøy» på programmet. Utvalet hadde ei svært god og engasjerande omvising hos ASVO i Deknepollen, der vi fekk lunsj spandert av personalet ved arbeidstiltaka. Vidare fekk utvalet omvising på Måløy omsorgssenter, der det nyopna kjøkkenet vart vist fram.
Viktige vedtakssaker for utvalet i 2025:
· Samfunnsdelen i kommuneplanen
· Handlingsplan mot vald i nære relasjonar
· Auke i talet på eldre i kommunen og demografiutfordringar
· Søknader om skjenkeløyve (9 saker)
· Budsjett og handlingsplan
Deltakarar frå Ap i utvalet:
· Anders Ole Sunnarvik, fast medlem (møtte på alle fem møta)
· Marie Kristine Øverås Jensen, fast vara for Tove Lill Volle (møtte på to møte)
· Silje Ø. Standal, vara på eitt møte

Plan- og miljøutvalet
Plan- og miljøutvalet hadde ni møte i 2025. Første møte var 21. januar, og siste møte vart halde 9. desember.
Våre representantar i utvalet har vore Doris Myhre Christensen og Stine Øvrelid Kråkenes. Bente Nygård kom inn som fast representant etter at Stine søkte om og fekk innvilga permisjon ut perioden i kommunestyremøtet 23. september. Varamedlemmene Ola Teigen og Ralf Einar Johannessen har møtt på tre møte der Stine eller Bente hadde forfall.
Av dei viktigaste sakene vi har arbeidd med, er det samfunnsplanen sin arealdel som har teke desidert mest tid. Planen er no snart ferdig med den andre høyringsrunden. Første høyring var i 2023, og vi håpar planen kan vedtakast før sommaren 2026. Dette er Kinn kommune sin første heilskaplege plan for arealbruk, og han seier mykje om både samfunnsutfordringar og dei endringane vi opplever og planlegg for.
Omstilling av næringslivet og tryggleik for arbeidsplassar har, som alltid, vore heilt sentralt for oss. Kinn Ap tek balansen mellom å ta i bruk nytt areal, avgrense negativ påverknad på naturen og vere føre var med tanke på klima- og vêrutfordringar på alvor. Omstillinga får konsekvensar både for næringsliv og privatpersonar. Vilkåra for inngrep i naturen blir meir omfattande, og fleire avgrensingar blir lagde til. Fare for ras og skred avgrensar moglegheitene for utbygging, og all infrastruktur må planleggjast for meir ekstremt og uføreseieleg vêr.
I februar starta arbeidet med å gå gjennom merknader etter første høyring av arealplanen.
I mars hadde vi to heile arbeidsdagar med arealplanen.
Første høyringsrunde for reguleringsplan Markegata vart vedteken i aprilmøtet.
Arealbruk og bruk av LNF-område vart drøfta grundig på møtet i juni.
Detaljregulering for Gaddholmen, hydrogenanlegget, vart vedteken i september.
Det har vore gjennomført fem digitale møte og fire fysiske møte.

Kinn, 21.01.2025

Ola Teigen			Silje Ødegård Standal
Gruppeleiar			Gruppeleiar
